
Avieuls selvadis, eroxs sconuschids

Els èn ils terzs impurtants animals da niz 
da l’entir mund, ils avieuls. Sch’ins patra-
tga vi dad avieuls, lura segir vi dals avieuls 
da mel. En Svizra datti 615 differentas 
spezias d’avieuls, ina da questas sorts è 
l’avieul da mel domestic, ils ulteriurs 
avieuls èn avieuls selvadis. Ed ils avieuls 
selvadis èn per l’impollinaziun savens pli 
impurtants ch’ils avieuls da mel. Dentant, 
la situaziun da quests animalets è alar-
manta. Adina pli paucas flurs selvadias, 
strusch pussaivladads da far gnieus e 
pesticids pericliteschan ils avieuls selva-
dis. I dat dentant mesiras che mintgin e 
mintgina po far per gidar ils animalets 
nizzaivels.

